
um rannsókn á slysum við akstur dráttarvéla.

Flm.: Matthías Á. Mathiesen.

Alþingi ályktar að fela ríkisstjórninni að láta rannsaka orsakir hinna tíðu
slysa, sem átt hafa sér stað við akstur dráttarvéla, og gera tillögur til úrbóta þar um.

Jafnframt verði nú þegar gerðar allar þær varúðarráðstafanir, sem tiltækilegar
eru, til þess að koma í veg fyrir þessi hörmulegu slys.

Greinargerð.
Hin tíðu slys, sem orðið hafa af völdum dráttarvéla undanfarin ár, hafa vakið

fjölda manna til umhugsunar um, hvort reglum þeim, sem gilda um akstur dráttar-
véla, sé ekki að einhverju leyti ábótavant eða dráttarvélar þær, sem notaðar eru,
séu ófullkomnar, nema hvort tveggja sé.

Hér skal ekki lagður á það dómur, hverjar orsakir þessara slysa raunveru-
lega eru, en tillagan gerir ráð fyrir því, að ríkisstjórnin láti rannsaka, hvort hér
er um að ræða aðila, sem óheimilt er að stjórna dráttarvélum, eða settar reglur um
akstur dráttarvéla brotnar.

Þá er og ætlazt til þess, að ríkisstjórnin láti rannsaka, hvort hér er um sér-
stakar tegundir dráttarvéla að ræða eða óforsvaranlegan aðbúnað þeirra, sem vél-
unum aka, og má m. a. vekja athygli á því, að flestar þeirra dráttarvéla, sem í
notkun eru, eru óyfirbyggðar.

Þá er og gert ráð fyrir því í tillögunni, að ríkisstjórnin geri tillögur til úrbóta
varðandi lausn þessa máls.


